Сэтшӧмтор, кыдзи Коми Республика сьӧмӧн вӧдитчӧмӧн тӧдмӧдӧ да тайӧс петкӧдлӧ, вӧзйӧны лыддьыны подулӧн 

Тадзи донъяліс Коми Республикаса Юралысь Вячеслав Гайзеркӧд удж кузя аддзысьлігӧн Беларусь Республикаса делегацияӧн юрнуӧдысь — Беларусьлӧн сьӧм овмӧсса министрӧс вежысь Максим Ермолович.

Сійӧ аттьӧаліс Вячеслав Гайзерӧс сыысь, мый эм позянлун тӧдмасьны сьӧмӧн вӧдитчӧмын автоматизация системакӧд.

«Ӧні нин гӧгӧрвоана, мый миян уджын медшӧр помшуӧмыс — тӧдмасьны тырвыйӧ уджалан системаӧн — абу тестӧн, мый вермӧ видлавсьыны кыдзи вӧзйӧм. Таысь кындзи, тайӧ системасӧ помӧдз нин лӧсьӧдӧмаӧсь специалистъяс, уджлысь аслыспӧлӧслунъяссӧ тӧд вылӧ босьтӧмӧн. Зэв нимкодь, мый эм позянлун видзӧдлыны абу сӧмын мича презентация, но и тӧдмасьны коллега-финансистъясӧн лӧсьӧдӧм практикаӧн, - шыӧдчис Максим Ермолович Коми Республикаса Юралысь дорӧ. - Ми коллегаяскӧд татшӧмсяма системалӧн некымын вариантӧн тӧдмасим нин, сы лыдын суйӧр сайын. Но сьӧмӧн ӧтмоза вӧдитчӧмсӧ тӧд вылӧ босьтӧмӧн миянлы колӧ Россияса опыт да торйӧн нин — дінмуса опыт. И независимӧй экспертъяслӧн донъялӧм серти, миянлы шуисны: кӧсъянныд кӧ босьтны бур опыт — тіянлы колӧ босьтны сӧмын Комиын». 

Вячеслав Гайзер аттьӧаліс Максим Ермоловичӧс уджсӧ вылӧ донъялӧмысь, сэк жӧ пасйис, мый быд системаын бур удж нуӧдӧмын подувнас, медводз, лоӧны йӧз.

«Эм кӧ команда, коді гӧгӧрвоӧ мый да кыдзи колӧ вӧчны удж бурмӧдӧм могысь, коді кӧсйӧ гӧгӧрвоны ставсӧ — тайӧ сетӧ позянлун уджавны да уджавны бура. Татшӧм принципыс лӧсялӧ быд системаын, сы лыдын сьӧм овмӧсын. Зэв любӧ, мый миян опыт отсалас коллегаяслы лӧсьӧдны уджсӧ колана ногӧн да не вӧчны мытшӧдъяс, кутшӧмъяс петкӧдчисны системасӧ уджӧ пыртігӧн. Татшӧм условиеяс дырйи специалистъяскӧд веськыда аддзысьлӧм — уджын медбур вариант», - пасйис Вячеслав Гайзер.

В. Гайзер сідзжӧ пасйис, мый Коми Республикаса Веськӧдлан котыр дась паськӧдны Беларусь Республикакӧд регионкостса ёртасьӧм.  
